



	
	

	
	

	Kaca:Aneka Warna Keawi Toer Ketoeptoepang.pdf/18

	
		Saking Wikisource

		


		

		
		

		Cebur nuju navigasi
		Cebur nuju parerehan
		Kaca puniki kavalidasi

17




kesélă kangkoeng moewah ané lén-lénan. Don kesélă kang-
koengé boekă don kangkoengé.
Anaké memoelă Kesélă ditjariké wijadin ditegalé. Jan me-
moelă keselă, disasih karoné, apangă melah pemoepoenné;
boewină sesoewoedan anaké manji, réh ditoe masan pa-
bijanan. Jening memoelă kesélă ditegalé singdă memasan.
Tanahé ané bakal pemoelaină kesélă tenggalain pido, lampit
pang pindo; sébilang soewoed nenggală, lampitin, apangă
tanahné melah dekdekné. Dingelampité pang pindo, tanahné
soebă dekdek, njandang soebă poelain kesélă. Mekiré me-
moelain kesélă, tanahé tjelotjoh malo adji tenggală; embang
tjetjelotjohanné abelah-abelah. Soewoed Kéto, lantas betengin.
Sesoebanné mebetengan, pemoelain. Ané anggonă binihan,
boen kesélă saakan atjepok,, metoegel-toegel dawanné sewe-
tară doewang tjengkang; ento tjelek-tjelekang ditjelotjohané,
langahné doewang langkat doewang langkat, apanga kesélané
dadi mokoh toer lijoe oembinné. Adă masih anak ngaé binihan
adji oembinné, apangă melah oembinné toer gedé-gedé.
Oembin kesélané ané lakar anggonă binihan pedjangă betén
oemah wijadin gantoengă, apang kanti mentik. Jan soebă
mentik, lantas poelă. Kesélané metoewoeh pat boelan, soebă
lijoe toer gedé-gedé oembinné, sedeng ebét. Mékiré ngebét
kesélă, boenné abas maloe, anggon amah-amahan sampi.
Anaké ngebét keséla, ada noembeg nganggon tambah, adă
ané nenggală. Kesélané apoewoen ané melah, meoembi
nganti nem-nem; senistană abesik. Sedjawining anggon oran,
tekén tjahtjah, kesélané dadi lablab anggon dedaaran, anggon
djadja lempog, keritik, soemping moewah ané lén-lénan.
Moentjoek kesélané dadi anggon bakal djoekoet wijadin
anggon peletjing. Dimoedah kesélané, asok Badoeng adji
satoes kéténg pipis bolong; dimaelné adji satak. Ané maloe-
maloe setondén goemi Baliné kewengkoe baan Ida Seri Goe-
permén, moedahan sanget tekén djani. Anaké memoela kesélă,
boeloenginăké kesélané?








Anéka-warna I.  

